
Julai - Kestabilan 
politik, peranan pen- 

tadbir dan pihak swasta 
serta organisasi yang ke- 
mas merupakan tiga fak- 
tor yang menjadi kunci 
kepada kejayaan matla- 
mat negara mencapai Wa- 
wasan 2020. 

Perdana Menteri. Dato’ 

Malam Persatuan Perkh- 
idmatan Tadbir dan Dip- 
lomatik (PPTD), di sini, 
malam ini. 

Sri Dr. Mahathir ‘Moha- 
mad menegaskan, jika ke- 
tlea-tiea faktor itu dimili- 
kc haiapan untuk men- 
capai negara maju pada 
tahun 2020 adalah cerah. 

“Kita perlu kepada ke- 
stabilan nolitik. Kita ner- 
lu kepada Persyarika’tan 
Malaysia dan kita perlu 
kepada organisasi-orga- 
nisasi yang berdisiplin,” 
katanya. 

Perdana Menteri berka- 
ta demikian semasa beru- 
can pada Majlis Makan 

Katanya, persefaham- 
an dan kerjasama antara 
pemimpin kerajaan pilih- 
an rakyat, iaitu pemimpin 
politik, para pentadbir 
serta pemimpin-pemim- 
pin korporat di dalam se- 
sebuah negara adalah sa- 
ngat penting dalam usaha 
memajukan negara. 

“Pemimpin-pemimpin 
pengurusan yang diama- 
nah dan diharankan oleh 
rakyat untuk mengurus- 
kan ha1 ehwal negara per- 
lu sentiasa komited serta 
kreatif dalam menangani 
segala cabaran,” katanya. 

Dr. Mahathir menegas- 
kan, kumpulan itu harus 
cekap dan tekun dalam 
menjalankan urusan me- 

reka serta mempunyai visi dan a sense of mission 
apabila menjalankan tugas. 

“Bagi mereka balasan yang utama ialah prestasi 
kejayaan yang mereka cap& dalam menjalankan tugas 
dan keiavaan ini terbukti dan boleh diukur darinada 
pertumb;han yang ditunjukkan oleh negara,” ka6r Dr. 
Mahathir. 

Perdana Menteri menjelaskan, untuk mencapai 
sesuatu matlamat bagi diri sendiri atau bagi negara, 
banyak yang perlu diketahui dan dibuat. 

Katanya, semuanya penting, walaupun ada yang 
lebih penting daripada yang lain, antaranya yang 
penting bagi sesebuah negara yang perlu diketahui dan 
diusahakan ialah kestabilan politik. 

“Kita boleh lihat bagaimana negara yang tidak stabil 
politiknya tidak dapatmencapai kemajuan walaupun 
faktor-faktor lain amat sesuai. 

“Sesebuah negara mungkin kaya daripada segi 
sumber alam, kecerdikan dan kecekapan bekerja, 
tetapi kerana politik tidak stabil, semua aset ini 
menjadi sia-sia sahaja,” katanya. 

Sebaliknya, kata Dr. Mahathir, jika politik stabil 
walaupun kekurangan aset, kemajuan boleh juga 
tercapai. 

Di Malaysia, kata Perdana Mente’ri, terdapat banyak 
faktor yang boleh menggugat kestabilan politik negara 
ini. 

“Tetapi, kerana rakyat sedar bahawa politik untuk 
uolitik adalah sia-sia. maka keahairahan untuk beri- 
heologi atau berpuak-puak aiau bersikap fanatik 
kepada pemimpin tidak mengganggu keteuteraman 
dan kestabilan negara. Tolak ansur dan toleransi 
menjadi amalan kita,” kata Perdana Menteri lagi. 

Beliau menambah, walaupun secara langsung peng- 
urus dan pentadbir tidak terlibat dengan politik, tetapi 
kesan daripada usaha dan urusan mereka dapat 
menentukan politik akan stabil atau tidak. 

Secara umum, ka‘ta Dr. Mahathir, negara yang 
ditadbirkan dengan baik dan berjaya daripada segi 
ekonomi lebih mudah stabil. 

“Dengan ini adalah jelas bahawa politik dan ekonomi 
tidak boleh dipisahkan, bahkan masing-masing ber- 
gantung di antara satu dengan lain. 

“Pengurus dan pentadbir hendaklah faham menge- 
nai kaitan yang rapat di antara kedua-dua perkara ini 
dan dengan itu akan berusaha melahirkan pentadbiran 
yang baik yang boleh membantu pembangunan ekono- 
mi dan kestabilan politik,” katanya. 

Mengenai faktor kedua yang menentukan kejayaan 
sesebuah negara iaitu peranan pentadbir dan swasta, 
Dr. Mahathir berkata, mengikut tradisi pemerintahan 
lama, pentadbir hanya mentadbir segala-galanya 
termasuk sektor swasta. 

Dengan itu, kata Perdana Menteri, sikap pentadbir 
kepada swasta ialah sebagai pentadbir atau 
penguatkuasa undang-undang dan peraturan. 

‘Yang diutamakan ialah undang-undang dan peratu- 
ran dan bukan kepentingan swasta,” katanya. 

Oleh itu, kata Perdana Menteri, jika peranan swasta 
dalam pertumbuhan ekonomi drakui, kerajaan yang 
ingin membangunkan negara hendaklah berusaha 
supaya pihak swasta dapat berfungsi dengan baik. 

‘Justeru itu, kerjasama antara kerajaan, pentadbir- 
an dan pihak swasta adalah wajar kerana ia boleh 

menolong mewujudkan iklim perdagangan yang baik,” 
katanya. 

Perdana Menteri menegaskan, konsep pensyarikat- 
an Malaysia diasaskan kepada kesedaran ini? walau- 
pun penyelewengan mungkin berlaku tetapr faedah 
daripada kerjasama ini adalah lebih baik daripada 
kemungkinan berlakunya perkara yang buruk. 

“Kita tidak dapat menilai secara kuantitatif hasil 
daripada pelaksanaan konsep pensyarikatan Malaysia, 
tetapi hakikatnya ialah pertumbuhan ekonomi Malay- 
sia sekarang lebih tinggi dari masa tidak ada konsep 
ini. 

“Sedikit sebanyak konsep ini atau kerjasama awam 
dan swasta telah menyumbang kepada kemajuan 
negara,” jelas Perdana Menteri. 

Dr.Mahathir berkata, kelebihan negara-negara Ba- 
rat pada zaman dahulu ialah mereka lebih tersusun 
dalam pentadbiran mereka, sama ada di peringkat 
negara &au di peringkat pasukan. 

Dengan itu, katanya, segala urusan dapat berjalan 
dengan tertib dan lancar. 

“Faktor organisasi yang kemas inilah yang membo- 
lehkan negara Barat dengan pasukan yang kecil 
menakluki. menguasai dan mentadbir wilayah- 
wilayah di ‘Afrika,-Amerika dan Asia yang mempuuyai 
penduduk yang begitu ramai,” kata Dr. Mahathir. 

Perdana Menteri menjelaskan, hari ini kerajaan 
telah sedar pentingnya berorganisasi dan berperatur- 
an. 

Kemerdekaan 
Katanya: “Dengan menyusun diri dalam organisasi 

kita telah dapat merebut kemerdekaan kita dan 
mendirikan pentadbiran yang efektif.” 

Beliau berkata. sudah tentu dengan nentadbiran 
yang lebih cekap dan lebih kemas, negara akan lebih 
berjaya, malah para pentadbir dan pengurus tentu 
sedar akan hakikat itu. 

“Usaha untuk meningkatkan struktur organisasi 
dan menyusun pengurusan tidak mempunyai had. 
Negara yang ingin berjaya perlu menyemak struktur 
dan .urusan organisasi pentadbirannya sepanjang 
masa,” kata Dr. Mahathir. 

Perdana Menteri menegaskan, dengan alat-alat 
moden pengurusan menjadi lebih mudah lebih cepat. 
Pendekatan baru dan latihan yang berulang adalah 
perkara yang penting bagi meningkatkan keberkesan- 
an pentadbiran. 

“Susunan hierarchy adalah penting, tetapi hierarchy 
tanpa disiplin tidak bermakna? justeru itu pentadbiran 
yang ingin bejaya perlu berdlsiplin. Disiplin bermak- 
na organisasi adalah lebih penting daripada anggota 
individu,” katanya. 

Mengenai Wawasan 2020, jelas beliau, hanya Malay- 
sia saja antara negara-negara di dunia yang mempu- 
nyai matlamat yang tetap dan tepat. 

“Kita telah tentukan bahawa kita mahu menjadi 
sebuah negara maju pada tahun 2020. Penentuan 
matlamat ini penting kerana ia menolong merancang 
dan menyusun langkah untuk matlamat berkenaan,” 
tambahnya. 

Beliau berkata, walaupun segala-galanya ditentu- 
kan oleh Tuhan tetapi itu tidak bermakna rakyat 
negara ini tidak boleh menentukan arah dan matla- 
matnya. 

